
មេរៀនទី ៥៦៖ សី៊ម្មាន និងអាណអរសប្បាយ

លូកា ២៖២២-៤០

មេរៀនសម្រាប់គ្រូ (យូធូបលីង)៖ https://youtu.be/9xfOlzIdIbU

រឿងនៅក្នុងព្រះគម្ពីរសម្រាប់កុមារ៖ https://youtu.be/ERF91OQ-p_E

គោលបំណង៖ យើងអរព្រះគុណព្រះជាម្ចាស់សម្រាប់ព្រះយេស៊ូវ

ខគម្ពីរចងចាំ៖ ទំនុកតម្កើង ៩៖១ “ទូលបង្គំ​នឹង​សរសើរ​ដល់​ព្រះយេហូវ៉ា​អស់​អំពី​ចិត្តទូលបង្គំ​នឹង​

និទានពី​អស់​ទំាង​ការ​អស្ចារ្យ​របស់​ទ្រង់”។

ចំរៀង (យូធូបលីង)៖

១. ខ្ញុំសប្បាយរីករាយ https://youtu.be/2LWPsq-KZvo

២. ខ្ញុំចូលតាមទ្វាព្រះអង្គ https://youtu.be/WvXL4DtBMdc

៣. អរគុណ អរគុណព្រះអង្គ https://youtu.be/MdYoscjxNeo

១. អធិស្ឋាន

២. ចំរៀង (រើសចំរៀងខាងលើ១បទហើយច្រៀងជាមួយសិស្ស)

៣. ល្បែងកំសាន្ត « សប្បាយ ឬក៏ កើតទុក្ខ?»

សម្ភារៈដែលត្រូវការ៖ គូររូបទឹកមុខញញឹមនិងទឹកមុខក្រៀមក្រំនៅលើក្រដាស

១. ឲ្យកុមារអង្គុយជារង្វង់

២. នៅពេលដែលគ្រូបង្ហាញក្រដាស “ទឹកមុខញញឹម” កុមារទាំងអស់ត្រូវតែលោតដោយសេចក្ដីអំណរ

និងទឹកមុខសប្បាយរីករាយ

៣. នៅពេលដែលគ្រូបង្ហាញក្រដាស “ទឹកមុខក្រៀមក្រំ” កុមារទាំងអស់ត្រូវអង្គុយចុះជាមួយនិងទឹកមុខ

ក្រៀមក្រំ

៤. បន្ទាប់ពីលេងល្បែងចប់សូមពន្យល់កុមារថា យើងត្រូវតែលោតរាំជាមួយទឹកមុខអំណរអរសប្បាយ

នៅពេលដែលយើងដឹងថា ព្រះយេស៊ូវយាងមកដើម្បីសង្គ្រោះយើង!

៤. ការណែនាំមេរៀន

តើ​អ្នកធ្វើ​ដូចម្តេច​ ដើម្បី​អបអរ​ពេល​ដែលមាន​ទារក​ទើប​នឹង​កើតនៅ​ក្នុង​គ្រួសារ?​ នៅពេលមានទារកណា

កើតមកមានបងប្អូន តាយាយ អ៊ំពូមីង ដែលគាត់តែងតែនាំយក អំណោយទៅសួរសុខទុក្ខទារកមានដូច

ជា លុយ ខោអាវ ម្សៅ ទឹកដោះគោ ទឹកផ្លែឈើ នៅពេលកូនកើតបាន១ខែគេតែងតែធ្វើកម្មវិធីបង្កក់កូន។

នៅក្នុងព្រះគម្ពីរ នៅពេលដែលមានទារកកើតឪពុកម្ដាយត្រូវយកទារកនោះ ទៅថ្វាយជាយញ្ញបូជា ដល់

ព្រះជាម្ចាស់នៅឯព្រះវិហារ។ ដូច្នេះម៉ារ៉ានិងយ៉ូសែបបានយកព្រះយេស៊ូវទៅកាន់ព្រះវិហារ ដើម្បីធ្វើ យញ្ញ

បូជាថ្វាយព្រះជាម្ចាស់។ នៅពេលដែលព្រះយេស៊ូវប្រសូត្រមនុស្សគ្រប់គ្នាមិនបានដឹងថា ព្រះយេស៊ូវ គឺជា

ទារកដ៏អស្ចារ្យនោះទេ-គឺជាព្រះមេស្ស៊ីដែលសង្គ្រោះពិភពលោក។ ប៉ុន្ដែនៅឯព្រះវិហារ ម៉ារ៉ា និងយ៉ូសែប

បានជួបជាមួយមនុស្សពីរនាក់ដែលដឹងការពិត! តោះសូមឲ្យយើងបានរៀនពីពួកគាត់នៅថ្ងៃនេះ!

៥. រឿងនៅក្នុងព្រះគម្ពីរ

នៅដែលពេល​ព្រះយេស៊ូ​វប្រសូត​នៅ​ភូមិ​បេថ្លេហិម ប្រហែល​ជានៅ​ពេល​នោះ​មាន​មនុស្ស​ជា​ច្រើន​នៅ​ក្នុង

​ក្រុង​ និងក្នុង​ព្រះវិហារ​បរិសុទ្ធ​។ ព្រះគម្ពីរ លូកា ២៖២៥-២៦ បាននិយាយថា “នោះ​មើលនៅ​ក្រុង

​យេរូសាឡិម មាន​មនុស្ស​ម្នាក់​ឈ្មោះ​ស៊ីម្មាន ជា​អ្នក​សុចរិត ដែល​កោតខ្លាច​ដល់​ព្រះ គាត់​រង់ចាំ​សេចក្តី​

ដោះ​ទុក្ខ របស់​សាសន៍​អ៊ីស្រាអែល ហើយ​ព្រះវិញ្ញាណ​បរិសុទ្ធ​ក៏​សណ្ឋិត​លើ​គាត់ ព្រះវិញ្ញាណ​បរិសុទ្ធ​បាន

​សំដែង​ឲ្យ​គាត់​ដឹង​ថា គាត់​មិន​ស្លាប់​ឡើយ​ទាល់​តែ​បាន​ឃើញ​ព្រះគ្រីស្ទ​នៃ​ព្រះអម្ចាស់”។​ សាក​ស្រមៃ

មើល​ថា ​អ្នក​នឹង​មិន​ស្លាប់​រហូត​ដល់​ពេល​ដែល​អ្នក​បាន​ជួប​ព្រះយេស៊ូវ។ នោះ​គឺ​ជា​ការ​សន្យា​ពិសេស​មួយ

​ដែលព្រះ​បាន​ផ្ដល់ឲ្យស៊ីម្មាន។

ពេល​ស៊ីម្មាន​ឃើញ​ម៉ារ៉ា និង​យ៉ូសែប​មាន​ទារក​ក្នុង​ដៃគាត់ដឹងថា នេះគឺជាទារកពិសេសណាស់។ គាត់​

ត្រេកអរ​និង​ដឹង​គុណ​ជា​ទី​បំផុត​ដែលគាត់​បាន​ឃើញ​ព្រះ​មេស្ស៊ី ទោះ​បីជា​ទ្រង់​នៅ​ក្មេង​ក៏​ដោយ។ ស៊ីម្មាន

បានដឹងថា ព្រះបានរក្សាការសន្យារបស់ទ្រង់ ហើយព្រះអង្គនឹងបន្តថែរក្សារាស្ដ្ររបស់ទ្រង់។

នៅ​ថ្ងៃ​នេះ មិន​មែន​មានតែស៊ីម្មាន​ម្នាក់ទេ​ដែល​បាន​ជួប​ទារក​ ជា​ព្រះមេស្ស៊ីនោះ។ ស្ត្រី​ម្នាក់​ឈ្មោះ ​អាណ

​ក៏​នៅ​ទី​នោះ​ដែរ។ នាង​ជា​ស្ត្រី​មេម៉ាយ​មានអាយុ​ ៨៤​ឆ្នាំ។ ព្រះគម្ពីរ លូកា ២៖៣៧ “នៅ​ជា​មេម៉ាយ

​ប្រហែល​ជា​៨៤​ឆ្នាំ ក៏​នៅ​តែ​ក្នុង​ព្រះវិហារមិន​ដែល​ចេញ​ឡើយ គាត់​គោរព​ទាំង​យប់​ទាំង​ថ្ងៃ ដោយ​ការ​តម

ហើយ​អធិស្ឋាន”។ នេះមានន័យថា គាត់រស់នៅក្នុងព្រះវិហារបរិសុទ្ធ (ព្រះវិហារ) ជារៀងរាល់ថ្ងៃ។

គាត់​បាន​អរ​ព្រះ​គុណ​ដល់​ព្រះ​ ដែល​បាន​អនុញ្ញាត​ឲ្យគាត់បាន​ជួប​នឹង​ព្រះ​យេស៊ូវ​ជា​ព្រះ​អង្គ​សង្គ្រោះ​នៃ​

ពិភព​លោក!

តើ​ប្អូនបាន​អរ​ព្រះ​គុណ​ដល់​ព្រះ​ដែល​បាន​បញ្ជូន​ព្រះយេស៊ូវ​ជា​ព្រះអង្គ​សង្គ្រោះ​មក​ឯ​យើង​ដែរឬ​ទេ? ចូរ​អរ​

ព្រះ​គុណដល់​ព្រះ​ជាម្ចាស់សម្រាប់​ព្រះ​យេស៊ូវ ហើយ​សូម​អរ​ព្រះ​គុណ​ព្រះ​យេស៊ូ​ដែល​យាង​មក ដើម្បី

​សង្គ្រោះយើង។

៦. សំនួរពិភាក្សា

១. តើ​នរណា​ជា​មនុស្ស​សុចរិត និង​មាន​ចិត្ត​ស្មោះ​ត្រង់​ដែល​បាន​ជួប​ព្រះ​យេស៊ូវ? (ស៊ីម្មាន)

២. តើនរណាជាស្ដ្រីមេម៉ាយដែលមានអាយុ ៨៤ឆ្នាំ ហើយបានជួបព្រះយេស៊ូវ? (​អាណ)

៣. តើពួកគាត់បានធ្វើអ្វីនៅពេលដែលគាត់បានជួបព្រះយេស៊ូវ? ( ពួកគាត់បានធ្វើការអរព្រះគុណដល់

ព្រះជាម្ចាស់)

៤.តើ​កូន​អាច​បង្ហាញ​ការ​ដឹង​គុណ​ចំពោះ​ព្រះ​បាន​យ៉ាងដូចម្ដេច ដែលទ្រង់​បាន​បញ្ជូន​ព្រះយេស៊ូវ​មក​ជួយ

សង្គ្រោះដល់​យើង?(ទុកឲ្យកុមារជាអ្នកឆ្លើយ)

៧. ល្បែងកំសាន្ត «ស្វែងរកកំណប់»

សម្ភារៈដែលត្រូវការ៖ ស្ករគ្រាប់

១. គ្រូត្រូវយកស្ករគ្រាប់ទៅលាក់គ្រប់ទីកន្លែង ​នៅ

ក្នុងថ្នាក់រៀនកុំឲ្យកុមារដឹង

២. យើងឲ្យកុមារដើររកស្ករគ្រាប់ ក្នុងរយៈពេល ៥

នាទី

___________________________                       ______________________________________

https://methodistmcc.org/children/
https://www.youtube.com/c/CHILDRENSMINISTRY


៣. កុមារដែលរកឃើញស្ករគ្រាប់បានច្រើន ជា​ងគេគឺជាអ្នកឈ្នះ

៤. បន្ទាប់ពីលេងល្បែងនេះចប់ សូមឲ្យកុមារទាំង អស់ចែករំលែកស្ករគ្រាប់ឲ្យគ្នា ទៅវិញទៅមក

៥. សូមពន្យល់កុមារថា ការដែលយើងចែករំលែកស្ករ គ្រាប់គ្នាទៅវិញទៅមកក៏ដូចជាព្រះយេស៊ូវ យាង

មកចែកចាយសេចក្តី សង្រ្ដោះ ដល់មនុស្សគ្រប់គ្នាអីច៊ឹងដែរ។

៨. ខគម្ពីរចងចាំ

ទំនុកតម្កើង ៩៖១ “ទូលបង្គំ​នឹង​សរសើរ​ដល់​ព្រះយេហូវ៉ា​អស់​អំពី​ចិត្ត ទូលបង្គំ​នឹង​និទាន ពី​អស់​ទំាង

​ការ​អស្ចារ្យ​របស់​ទ្រង់”។

៩.ហត្ថកម្ម «ដើមឈើ“ខ្ញុំអរព្រះគុណព្រះជាម្ចាស់សម្រាប់ព្រះយេស៊ូវ”»

សម្ភារៈត្រូវការ៖ ខ្មៅដៃពណ៌កាវកន្ដ្រៃសូមបោះពុម្ព ដើមឈើកោណ(មើលនៅទំព័រខាងក្រោម)

១. សូមបោះពុម្ពដើមឈើកោណសម្រាប់សិស្សគ្រប់គ្នា

២.ឱ្យកុមារកាត់រូបនោះ(ឬគ្រូអាចកាត់វាឱ្យកុមារក៏បាន)

៣. ឲ្យកុមារតុបតែងឬផាត់ពណ៌ដើមឈើនោះ

៤.បន្ទាប់​មក​បិទ​កាវសងខាង ​ដើម្បី​ធ្វើ​ជា​ដើមគ្រីស្មាស

១០. ចំរៀង (រើសចំរៀងខាងលើ១បទហើយច្រៀងជាមួយសិស្ស)

១១. អធិស្ឋាន

ការថ្វាយបង្គំសំរាប់គ្រូ៖ (សូមអាន ហើយអធិស្ឋានមុនពេលចាប់ផ្តើមបង្រៀន)

ព្រះ​យេស៊ូវ​មិន​ចាំបាច់​មក​រក​យើង​ក្នុង​នាម​ជា​ទារក​ដែល​គ្មាន​ទីពឹង​នោះ​ទេ។ ទ្រង់យាង​មក​ដោយ​សារ​

យើង​ត្រូវ​ការ​សេចក្ដី​សង្គ្រោះ ​ដើម្បី​ត្រឡប់​ទៅ​ឯ​ព្រះ​វរបិតាវិញ។ អរគុណព្រះជាម្ចាស់ដែលបានបញ្ជូន

ព្រះ យេស៊ូវមកសង្គ្រោះយើងពីអំពើបាប និងសេចក្តីស្លាប់។ ចូរ​អធិស្ឋាន​ដល់​ព្រះ​ដើម្បី​ឲ្យទ្រង់ប្រទាន​

​ប្រាជ្ញាដល់​អ្នក ដើម្បី​ជួយ​កុមារ​ឲ្យ​យល់​ពី​សារៈសំខាន់​នៃ​ការ​អរព្រះគុណ​ដល់ព្រះ​ជាម្ចាស់ សម្រាប់

​ព្រះយេស៊ូវ​ ជា​ព្រះអង្គ​សង្គ្រោះ​នៃ​ពិភពលោក។

___________________________                       ______________________________________
https://methodistmcc.org/children/ https://www.youtube.com/c/CHILDRENSMINISTRY

https://methodistmcc.org/children/
https://www.youtube.com/c/CHILDRENSMINISTRY


___________________________                       ______________________________________
https://methodistmcc.org/children/ https://www.youtube.com/c/CHILDRENSMINISTRY

https://methodistmcc.org/children/
https://www.youtube.com/c/CHILDRENSMINISTRY

